
Árið 1997, 22. júlí kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;   Friðgerður Baldvinsdóttir, Sigríður Hrönn Elíasdóttir,  Salvar Baldursson, Heiðar Guðbrandsson, Sigurjón Samúelsson, og Ágúst Kr. Björnsson sveitarstjóri.








Oddviti gerði tillögu um eftirfarandi dagskrárbreytingartillögu, að aftan við boðaða dagskrá bætist liðirnir Ályktun Sveitastjórnar Súðavíkurhrepps dags: 26.5.1997 og verði númer 16.1, og liðurinn “Stjórn Frosta slíðrið sverðin” og verð númer 16.2, en þessum liðum var frestað á 63. fundi hreppsnefndar.





Dagskrárbreytingartillagan samþykkt með fjórum atkvæðum, Heiðar sat hjá.

Kosning í trúnaðarstöður.


Kjör oddvita og vara oddvita.


Sigríður Hrönn Elíasdóttir hlaut 3 atkvæði og Heiðar Guðbrandsson hlaut 2 atkvæði sem oddviti.  Sigríður Hrönn Elíasdóttir er því réttkjörinn oddviti Súðavíkurhrepps til loka kjörtímabilsins.





Friðgerður Baldvinsdóttir hlaut 3 atkvæði og Heiðar Guðbrandsson hlaut 2 atkvæði sem varaoddviti.   Friðgerður Baldvinsdóttir er því rétt kjörinn varaoddviti til loka kjörtímabilsins.








Kjör skoðunarmanna ársreikninga Súðavíkurhrepps og stofnanna hans.


Hreppsnefnd er sammála um að aðalmenn verði Arnþór Kristjánsson og Jónína Hansdóttir og varamenn Anna Lind Ragnarsdóttir og Jónína Guðmundsdóttir.  Eru þau því réttkjörnir skoðunarmenn til loka kjörtímabilsins.








Kjör undirkjörstjórna í kjördeildunum Súðavík, Ögur og Reykjafjörður.


Hreppsnefnd beinir því til yfirkjörstjórnar að kanna hugsanlega breytingu á skiptingu hreppsins í kjördeildir þannig að lögð verði niður Ögur kjördeild, og frestar kjöri þar til yfirkjörstjórn hefur skilað umfjöllun um málið.  





Útboð á útrás, (frestaður liður frá 63. fundi).


Sveitarstjóra falið að bjóða verkið út.





Mál er hafa verið í meðferð lögfræðings hreppsins.





Mál vegna Túngötu 6.


Hreppsnefnd er sammála um að uppgjör við eigandann fari fram samanber tillögu Tryggva Guðmundssonar hdl.





Mál vegna íbúða í Aðalgötu 2.


Málinu frestað þar til síðar á fundinum.


Aðalfundur byggingarfélags Súðavíkur hf., fyrir árin 1994, 1995, 1996.


Hreppsnefnd er sammála um að Ágúst Kr. Björnsson verði fulltrúi Súðavíkurhrepps á aðalfundinum með fullt og ótakmarkað umboð.


Nefnd um Safnvegi. 


Tillaga er um að  tilnefna Ágúst Kr. Björnsson til að vera fulltrúa Súðavíkurhrepps í safnveganefnd og að hann hafi umboð sveitastjórnar.  Samþykkt með fjórum atkvæðum, Heiðar Guðbrandsson sat hjá.


Rétt er að benda á að safnvegur í Vigur hefur fallið út af lista yfir safnvegi í hreppnum. Bent er á að í vegaskrá vantar vegina frá þjóðvegi 61 og niður að Langeyri og frá þjóðvegi 61 upp Sauradal sem áður voru sýsluvegir. Bent er á að nauðsynlegt er að Vegagerðin ljúki snjómokstri í framtíðinni eigi síðar en 7.30 vegna skólagöngu og atvinnurekstrar.


Vegagerð í Laugardal.


Hreppsnefnd er sammála um að óska eftir því við vegagerðina að hefja nú þegar  vegagerð í Laugardal og ljúka verkinu í sumar.   Hreppsnefnd er sammála um að lána fjármuni til verksins sem endurgreiðist samanber safnvegaáætlun. 


Bréf hafnarstjóra Súðavíkurhrepps.


Hreppsnefnd er sammála um að heimila grjótnám í núverandi námu í Sauradal, þannig að tryggt verð að sjónmengun verði sem minnst séð frá byggð.








Hér mætti Tryggvi Guðmundsson hdl. á fundinn og verður því ræddur liður samanber 3.2 í boðaðri dagskrá fundarins.











Tryggvi skýrði lögfræðilega stöðu málsins. 


Hreppsnefnd er sammála um að greiða Dagnýu Gunnarsdóttur, Huldu Gunnarsdóttur, og Jónasi H. Jónbjörnssyni 3,5% hluta kaupverðsins.   Litið er svo á að í samningi við Trausta Sigurgeirsson og Helga Bjarnason felist fullnaðargreiðsla. 





Ákveðið er að fela Tryggva Guðmundssyni að skoða mál Jóns Ó. Elíassonar varðandi úthlutun til hans og framhald þeirra mála.  





Hér vék Tryggvi Guðmundsson hdl. af fundinum og þakkar hreppsnefnd honum fyrir að koma með svo stuttum fyrirvara á fundinn.








Fundir nefnda, (að hluta frestaður liður frá 63. fundi).


Fundur bygginganefndar 6.5.1997,  20.5.1997, og 15. júlí 1997:


Fundagerð   6.5.1997 lögð fram og samþykkt.


Fundagerð 20.5.1997 lögð fram og samþykkt.


Fundagerð 15.7.1997 lögð fram. 





Oddviti vakti athygli á vanhæfi sínu vaðandi annan lið fundagerðarinnar og vék af fundi. 





Hreppsnefnd er sammála um að veita stöðuleyfi fyrir áhaldaskúrs og kaffiaðstöðu á rústum gamla bæjarhússins á Saurum og með þeim skilyrðum að ætlunin sé að nota húsið til geymslu og aðstöðu við matjurtagarða og ræktunarstörf. 





Hér mætti oddviti aftur á fundinn.


Fundargerðin samþykkt. 





 


Fundur fræðslu og æskulýðsnefndar 13. maí 1997,  og 5.júní 1997.


Hreppsnefnd er sammála um að fela sveitastjóra að auglýsa nú þegar lausar kennarastöður við skólann, og eftir umsjónamanni heimavistar.  Hreppsnefnd er sammála um að upplýsingar verði veittar á skrifstofu hreppsins.  





Sigurjón óskaði eftirfarandi bókunar sem vísað verði til fræðslunefndar;  Hann telur að miðað við það sem á undan er gengið,  að segja skuli upp  núverandi skólastjóra, til að tryggja að eðlilegur friður komist á við stofnuninna.





Hreppsnefnd er sammála um að veita Önnu Gísladóttur tímabundið leyfi frá störfum í fræðslu- og æskulýðsnefnd.





Sveitarstjóri upplýsti hreppsnefnd um starfsmannamál, og greindi frá að gegnið hefur verið frá ráðningarsamningi við Hjördísi Hjaltadóttur og mun hún taka til starfa 15. ágúst nk.  Jafnframt greindi sveitarstjóri frá að borist hefur bréf frá Sverri Kristinssyni þar sem hann fellur frá umsókn sinni.


Fundagerðin samþykkt að öðru leyti.





Bréf skólastjóra grunnskólans í Súðavík.


Sveitastjóri upplýsti að verið er að vinna að húsnæðismálum starfsmanna grunnskólanns.   Bréfi skólastjóra dags. 18.6.1997 að öðru leyti vísað til fræðslu- og æskulýðsnefndar.





Frá Grunnskólanum, greinargerð, árangur í samræmdu prófunum, bréf B.J. 6.6.1997, (frestaður liður frá 63. fundi).


Lagt fram.


Bréf samhugar í verki vegna söfnunarfjár.


Hreppsnefnd felur sveitarstjóra að færa sjóðsstjórn þakkir sveitastjórnar fyrir störf  þeirra að málefnum Súðavíkur og íbúa byggðalagsins.





Hreppsnefnd telur eðlilegt að verja fjármunum Samhugar í verki með þeim hætti sem sjóðsstjórn leggur til.





Sveitarstjóra falið að kanna hverjir af þeim aðilum sem upp eru taldir í bréfi sjóðsstjórnar ætla ekki að byggja í Súðavík.








Minningareitur við Túngötu, val á tillögu og framhald málsins.


Nokkrar umræður urðu um minningareit og tóku allir hreppsnefndarmenn til máls.





Heiðar telur að það sé eðlilegt að hreppsnefndarmenn hafi kost á að fara yfir frumgögn arkitekta.





Sigríður Hrönn gerði að tillögu sinni þar sem gögn hafa legið hjá hreppsnefndarmönnum í fjóra mánuði  að tillaga merkt 45718 þ.e. sú tillaga sem dómnefnd valdi sem best tillöguna,  verði valin til framkvæmda.








Sveitarstjóri gerði eftirfarandi tillögu:





að hreppsnefnd velji  tillögu 45718 þá tillögu sem vinna skuli að;





að sveitastjóra verði falið að hefja viðræður við arkitekta varðandi útfærslu tillögunar með tilliti til kostnaðar, hönnunar og útfærslu  og annars undirbúnings.





að einstakir aðstendur verði eins og kostur er hafðir í samráði varðandi hvað verður um rúst þess húss sem ástvinir þeirra fórust í.





að einstakir aðstendur ráði því hvort nöfn látinna aðstandenda verði rituð á minningarskjöld.





að öllum hugsanlegum afgangi af fjármunum Samhugar í verki sem nú eru í vörslu Súðavíkurhrepps verði varið til minningarreitsins.





að ÁKB, í samstarfi og samvinnu við séra Kristján Björnsson haldi áfram þar sem frá var horfið með að leita sátta varðandi eftirmála hreinsunar eftir snjóflóðið.











Hreppsnefnd er sammála um fresta frekari afgreiðslu málsins til næsta fundar enda verði hreppsnefndarmenn þá búnir að skoða frumgögn sem nú eru inn í skóla.








Hér vék Salvar Baldursson af fundi.








Fulltrúar F-lista, ásakanir á trúnaðarmenn Súðavíkurhrepps.


Heiðar fjallaði um það sem hann telur að séu ásakanir á hendur trúnaðarmanna hreppsins og oft komi fram í umfjöllun fjölmiðla.   Nokkur umræða varð um málið.





Hér mætti Salvar Baldursson aftur á fundinn.





Sveitarstjóri gerði að tillögu sinni að umræðu um málið verði frestað til næsta fundar.





Slökkviliðsstjóri, lausn frá embætti, skipun nýs slökkviliðsstjóra.


Núverandi slökkviliðsstjóri hefur óskað eftir lausn frá störfum þar sem annir hans í öðrum störfum eru of miklar.


Samþykkt með þremur atkvæðum Heiðar og Sigurjón sátu hjá.








Sveitarstjóri gerði að tillögu um að Halldór Már Þórisson verði skipaður slökkviliðsstjóri.  Tillagan samþykkt með þremur atkvæðum Heiðar og Sigurjón sátu hjá.











Eftirfarandi gögn lögð fram, (frestaður liður frá 63. fundi).


30. og 31. skólanefndarfundur FVÍ.


Fundagerð FSÍ/HSÍ


Bréf Brunabótafélagsins dags. 2. júní 1997.


Bréf frá Fornleifastofnun Íslands dags 13. apríl. 1997.


Drög að dagskrá ferðar Fjárlaganefndar til Vestfjarða.


Bréf Menntamálaráðuneytis vegna umsóknar um styrk, dags. 2.maí 1997.





Erindi 15.4 lagt fram, og vísað til gerðar fjárhagsáætlunar.











Þar sem klukkan er 20.05 er fundi frestað.   Fleira ekki gert og fundagerð upplesin.  Fundagerð samþykkt.


Fundi slitið kl 20.25.

